
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՍԵՊՏԵՄԲԵՐԻ 4-Ի N1008-Ն ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ՈՒ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Ղեկավարվելով «Իրավական ակտերի մասին» Հայաստանի Հանրապետության օրենքի 70-րդ հոդվածով` Հայաստանի Հանրապետության կառավարությունը որոշում է՝ 

1.  Հայաստանի Հանրապետության կառավարության 2008 թվականի սեպտեմբերի 4-ի «Հայաստանի Հանրապետությունում փրկարարի օրը նշելու մասին» N1008-Ն որոշման վերնագրում «փրկարարի օրը» եւ 1-ին կետում «փրկարարի օր» բառերը փոխարինել «արտակարգ իրավիճակների աշխատողի օր» բառերով:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
       ՎԱՐՉԱՊԵՏ






Տ. ՍԱՐԳՍՅԱՆ
ՀԻՄՆԱՎՈՐՈՒՄ
«Հայաստանի Հանրապետության կառավարության 2008 թվականի սեպտեմբերի 4-ի N1008-Ն որոշումներում լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի
1. Իրավական ակտի անհրաժեշտությունը
1988 թվականի Սպիտակի աղետալի երկրաշարժի փորձը ցույց տվեց, որ Խորհրդային Միությունն ուշադրությունը բեւեռել էր միայն քաղաքացիական պաշտպանության բնագավառին, իսկ արտակարգ իրավիճակներում բնակչության պաշտպանության, փրկարարական աշխատանքների ուղղությամբ որեւէ գործունեություն չէր իրականացվել: Սակայն այդ հանգամանքի հետ մեկտեղ ի հայտ եկավ մարդկանց փրկելու նպատակով համախմբվելու, ամբողջ ուժերը ներդնելու եւ անձնազոհության փաստերը եւ ձգտումը: Հայաստանի Հանրապետության անկախության հռչակումից հետո, հաշվի առնելով խիստ անհրաժեշտությունը եւ միջազգային փորձը 1991 թվականին ստեղծվեց արտակարգ իրավիճակներում բնակչության պաշտպանության եւ քաղաքացիական պաշտպանության հարցերում լիազորված պետական մարմին` Արտակարգ իրավիճակների պետական վարչություն: Ստեղծվեց Սեյսմիկ պաշտպանության ազգային ծառայություն, աղետները կանխարգելելու եւ մարդկանց կյանքի, առողջության ու գույքի փրկության գործունեություն ծավալող այլ մարմիններ ու օղակներ: Արտակարգ իրավիճակների պետական վարչության ստեղծումից հետո տարբեր տարիներին նրա կազմի մեջ, տարբեր կարգավիճակներով, գործել են Քաղաքացիական պաշտպանության հանրապետական շտաբը, Հայլեռտեխհսկողություն տեսչությունը, Սեյսմիկ պաշտպանության ազգային ծառայությունը, Պետական հակահրդեհային ծառայությունը եւ այլ մարմիններ ու կազմակերպություններ: 

Տարիների ընթացքում իրականացվեց արտակարգ իրավիճակներում բնակչության պաշտպանության եւ քաղաքացիական պաշտպանության բնագավառների զարգացման հետեւողական քաղաքականություն` կարգավորվեց իրավական դաշտը, սերտ համագործակցություն սկսվեց միջազգային կազմակերպությունների ու օտարերկրյա պետությունների հետ, բարձրացվեցին մասնագիտական եւ տեխնիկական հնարավորությունները: 

Հաշվի առնելով հանրապետության եւ միջազգային փորձը, առկա աշխարհաքաղաքական իրավիճակը, բնակչության պաշտպանության համակարգված ու արդյունավետ իրականացման նպատակով Հայաստանի Հանրապետության Նախագահի 21.04.2008թ. ՆՀ-85-Ն հրամանագրով ստեղծվեց Հայաստանի Հանրապետության արտակարգ իրավիճակների նախարարությունն, իսկ «Հայաստանի Հանրապետության կառավարության կառուցվածքի մասին» Հայաստանի Հանրապետության օրենքի 1-ին հոդվածի 1-ին մասի 1) կետի համաձայն Հայաստանի Հանրապետության կառավարության կառուցվածքում ընդգրկվեց Արտակարգ իրավիճակների նախարարությունն` իր մեջ ներառելով արտակարգ իրավիճակներում բնակչության պաշտպանության եւ քաղաքացիական պաշտպանության բնագավառների գործունեություն իրականացնող բոլոր մարմինները` Հայաստանի  փրկարար ծառայությունը, «Սեյսմիկ պաշտպանության ազգային ծառայություն» գործակալությունը, Պետական ռեզերվների գործակալությունը, «Տեխնիկական անվտանգության ազգային կենտրոն» եւ «Հայաստանի Հանրապետության հիդրոօդերեւութաբանության եւ մոնիտորինգի պետական ծառայություն» պետական ոչ առեւտրային կազմակերպությունները:

Կատարված բոլոր դրական եւ արդյունավետ միջոցառումների արդյունքում այսօր Հայաստանի Հանրապետությունն ունի կուռ, գործուն ու միջազգային ճանաչում ունեցող արտակարգ իրավիճակներում բնակչության պաշտպանության եւ քաղաքացիական պաշտպանության բնագավառներում լիազորված պետական կառավարման համակարգ: Ամբողջ ուշադրությունը բեւեռելով բնակչության պաշտպանության նպատակով անհրաժեշտ կառույցների ստեղծմանը եւ զարգացմանը, առ այսօր չեն սահմանվել գերատեսչական պարգեւներ ու տոնական օր` արտակարգ իրավիճակներում բնակչության պաշտպանության եւ քաղաքացիական պաշտպանության բնագավառների գործունեություն իրականացնող անձանց` պետական ծառայողների, Հայաստանի Հանրապետության եւ օտարերկրյա քաղաքացիների համար: 

1.1 Կարգավորման ենթակա հարաբերությունների ներկա վիճակը եւ առկա խնդիրները.

ՀՀ կառավարության 2010 թվականի օգոստոսի 26-ին նիստում ընդունվեց Նախարարության կանոնադրության մեջ փոփոխություններ և լրացումներ կատարելու մասին որոշում, որով Հայաստանի Հանրապետության արտակարգ իրավիճակների նախարարին իրավասություն վերապահվեց սահմանելու գերատեսչական մեդալներ, կրծքանշաններ, պատվոգրեր եւ պատվավոր կոչումներ, սակայն ներկայումս Հայաստանի Հանրապետության արտակարգ իրավիճակների նախարարությունը չունի աշխատողների օր, դրոշ, ինչը խոչընդոտում է զարգացնել նախարարության ստորաբաժանումների ավանդույթները, առավել բարձրացնել նախարարության անձնակազմի պատասխանատվությունը ծառայողական պարտքի նկատմամբ, խրախուսելու մարդու եւ ունեցվածքի փրկության գործում լավագույնս դրսեւորած ծառայողներին:

1.2 Առկա խնդիրների առաջարկվող լուծումները
Առաջարկվում է Հայաստանի Հանրապետության կառավարության 2008 թվականի սեպտեմբերի 4-ի N1008-Ն որոշման  մեջ կատարել փոփոխություններ, սահմանելով Արտակարգ իրավիճակների աշխատողի օր:

2. Կարգավորման առարկան
Կկարգավորվեն արտակարգ իրավիճակներում բնակչության պաշտպանության եւ քաղաքացիական պաշտպանության բնագավառներում գործունեության, ինչպես նաեւ մարդասիրական բնույթի եւ մարդու կյանքի, առողջության ու գույքի փրկության աշխատանքների ընթացքում ցուցաբերած արիության, խիզախության, կյանքին սպառնացող վտանգի պայմաններում ծառայողական կամ քաղաքացիական պարտքը կատարած անձանց խրախուսելու համար: 

3. Իրավական ակտի ընդունման դեպքում ակնկալվող արդյունքը
ՀՀ կառավարության որոշման  ընդունմամբ պետությունը կկարողանա պատշաճ վերաբերմունք ցուցաբերել Հայաստանի Հանրապետության անվտանգության, պաշտպանունակության, տնտեսական կայունության եւ զարգացման` բնակչության պաշտպանության գործում իրենց լավագույնս դրսեւորած անձանց` շնորհել գերատեսչական պարգեւներ, տոնել արտակարգ իրավիճակներում բնակչության պաշտպանության եւ քաղաքացիական պաշտպանության բնագավառների պետական մարմնի ծառայողների տոնը: 

Արդյունքում`

- կավելանա ոչ միայն պետական ծառայողների, հասարակության եւ միջազգային հանրության ուշադրությունը, աջակցությունը արտակարգ իրավիճակներում բնակչության պաշտպանության ու քաղաքացիական պաշտպանության բնագավառներում գործունեության նկատմամբ, այլեւ բնակչության մեջ կխրախուսվի եւ կբարձրանա մարդասիրական, հասարակական եւ ընդհանրապես փրկարարական շարժումը.

- Նախարարությունն առավել ընկալելի եւ հավուր պատշաճին կներկայանա միջազգային հարաբերություններում:

ՆԱԽԱՐԱՐ                                                                          Ա. ԵՐԻՑՅԱՆ

ՏԵՂԵԿԱՆՔ
«Հայաստանի Հանրապետության կառավարության 2008 թվականի սեպտեմբերի 4-ի N1008-Ն որոշումներում լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի
ընդունմամբ Հայաստանի Հանրապետության այլ իրավական ակտերում փոփոխություններ եւ լրացումներ կատարելու անհրաժեշտության վերաբերյալ
    
Սույն որոշման նախագծի ընդունումը Հայաստանի Հանրապետության այլ իրավական ակտերում փոփոխություններ եւ լրացումներ կատարելու անհրաժեշտություն չի առաջացնում:

ՆԱԽԱՐԱՐ                                                                          Ա. ԵՐԻՑՅԱՆ

ՏԵՂԵԿԱՆՔ
«Հայաստանի Հանրապետության կառավարության 2008 թվականի սեպտեմբերի 4-ի N1008-Ն որոշումներում լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2010թ. պետական բյուջեում ծախսերի եւ եկամուտների մասով էական փոփոխությունների վերաբերյալ
     Սույն որոշման նախագծի ընդունումը Հայաստանի Հանրապետության 2010թ. պետական բյուջեում ծախսերի եւ եկամուտների մասով փոփոխություններ չի առաջացնում :

ՆԱԽԱՐԱՐ                                                                          Ա. ԵՐԻՑՅԱՆ

Տ Ե Ղ Ե Կ Ա  Ն Ք
«Հայաստանի Հանրապետության կառավարության 2008 թվականի սեպտեմբերի 4-ի N1008-Ն որոշումներում լրացումներ ու փոփոխություն կատարելու մասին» Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության Նախագահի աշխատակազմի, Հայաստանի Հանրապետության ազգային անվտանգության խորհրդի, Հայաստանի Հանրապետության արդարադատության նախարարի, Հայաստանի Հանրապետության շահագրգիռ պետական մարմինների առարկությունների եւ առաջարկությունների վերաբերյալ
	N/N
	Առարկության, առաջարկության հեղինակը
	Առարկության, առաջարկության բովանդակությունը
	Եզրակացություն

	1.
	ՀՀ ազգային անվտանգության խորհուրդ
	Չունի
	

	2.
	ՀՀ փոխվարչա-պետ, տարածքա-յին կառավար-ման նախարար
	Որոշման նախագծի 2-րդ կետում «վերնագրում» բառից հետո լրացնել «փրկարարի օրը» բառերով.


	Ընդունվել է` նախագծի 2-րդ կետը «վերնագրում» բառից հետո լրացվել «փրկարարի օրը» բառերով:

	3.
	ՀՀ ֆինանսների նախարար
	Նախագծի 1-ին կետով նախատեսվում է, որ ՀՀ արտակարգ իրավիճակների նախարարությունն իր նպատակների եւ խնդիրների իրականացման  համար ՀՀ օրենսդրությամբ սահմանված կարգով պետք է իրականացնի նաեւ հետեւյալ գործառույթը` նախարարության եւ նրա համակարգի աշխատողներին խրախուսելու նպատակով մեդալի սահմանում եւ այդ մեդալով պարգեւատրում: Սակայն նախարարության աշխատողները համարվում են քաղաքացիական ծառայողներ եւ «Քաղաքացիական ծառայության մասին» Հայաստանի Հանրապետության օրենքի 31-րդ հոդվածի համաձայն` քաղաքացիական ծառայողի նկատմամբ կարող են կիրառվել խրախուսանքի հետեւյալ տեսակները` շնորհակալության հայտարարում, միանվագ դրամական պարգեւատրում, հուշանվերով պարգեւատրում, լրացուցիչ վճարովի արձակուրդի 
	Ընդունվել է, ՀՀ կառավարության 2008 թվականի մայիսի 15-ի N531-Ն որոշման մեջ լրացում կատարելու մասին Նախագծի 1-ին կետը հանվել է, որովհետև ՀՀ կառավարության 2010 թվականի օգոստոսի 26-ին նիստում ընդունվեց Նախարարության կանոնադրության մեջ փոփոխություններ և լրացումներ կատարելու մասին քննարկվող հարցերը կարգավորելուն ուղղված որոշում:
- ՀՀ արտակարգ իրավիճակների նախարարության համակարգի ծառայողները, ոչ միայն քաղաքացիական ծառայողներ են, այլեւ փրկարարական ծառայողներ, հայեցողական պաշտոններ զբաղեցնող անձինք, տեխնիկական սպասարկում իրականացնող անձինք.

- Ներկայացված նախագծով սահմանվում են գերատեսչական պարգեւներ, ոչ թե պետական պարգեւներ.

- ՀՀ բազմաթիվ քաղաքացիական ծառայողներ, այլ աշ-խատակիցներ (որոնց համար նույնպես ՀՀ աշխատան-քային օրենսգրքով եւ այլ օրենքներով նախատեսված են կոնկրետ խրախուսանքի տեսակներ եւ սահմանված չէ գերատեսչական մեդալով պարգեւատրվելու մասին դրույ-թը)  սահմանված կարգով պարգեւատրվել եւ պարգեւատր- 

	1
	2
	3
	4

	
	
	        տրամադրում, օրենքով սահմանված կարգով աշխատավարձի բարձրացում, կարգապահական տույժի հանում: Նույն հոդվածի 1-ին մասի 2-րդ պարբերության համաձայն` քաղաքացիական ծառայողի նկատմամբ կարող են կիրառվել նաեւ օրենքով սահմանված խրախուսման այլ տեսակներ:

«Հայաստանի Հանրապետության պետական պարգեւների մասին» Հայաստանի Հանրապետության օրենքի 4-րդ հոդվածի համաձայն` Հայաստանի Հանրապետության բարձրագույն կոչման, շքանշանների եւ մեդալների  վերաբերյալ ՀՀ Ազգային ժողովն ընդունում է օրենքներ, որոնք սահմանում են պարգեւատրման կարգը, պետական պարգեւները կրելու կանոնները: 

    Ելնելով վերոգրյալից գտնում ենք, որ մեդալների սահմանման հարցը պետք է կարգավորվի օրենքով:

Միաժամանակ հայտնում ենք, որ ներկայացված նախագծերի ընդունումը պետական բյուջեում կառաջացնի լրացուցիչ միջոցների անհրաժեշտություն, որի ֆինանսական գնահատականը տալ հնարավոր չէ համապատասխան հաշվարկների բացակայության պատճառով:
	վում են գերատեսչական մեդալով, պատվավոր կոչումով:

- մի շարք հանրապետական գործադիր մարմիններ, որոնց ծառայողները միայն քաղաքացիական ծառայողներ են, նույնպես սահմանում են գերատեսչական մեդալներ: Օրինակ` ՀՀ կառավարության 12.09.2002թ. N1579-Ն որոշմամբ հաստատված ՀՀ կրթության եւ գիտության նախարարության կանոնադրության 10-րդկետի «իե3)» ենթա-կետի համաձայն այդ նախարարությունը իրականացնում է հետեւյալ գործառույթը «իե3) նախարարության եւ նրա համա-կարգի աշխատողներին խրախուսելու նպատակով գերատես-չական մեդալի սահմանում, այդ մեդալով պարգեւատրման կարգի մշակում եւ հաստատում», որը որեւէ օրենքով ամրագրված չէ :
Բացի վերոգրյալը` 1994 թվականին ընդունված «ՀՀ պետա-կան պարգեւների մասին» ՀՀ օրենքով «պետական պարգեւ» իմաստի տակ հասկացվում է ՀՀ բարձրագույն կոչումների` ՀՀ Նախագահի, ՀՀ վարչապետի, ՀՀ ԱԺ նախագահի կողմից շնորհվող բարձրագույն պարգեւներին: Այսպես` Օրենքի 4-րդ հոդվածի` 1-ին մասի համաձայն` «ՀՀ բարձրագույն կոչման, շքանշանների եւ մեդալների վերաբերյալ ՀՀ Գերագույն խորհուրդն ընդունում է oրենքներ, որոնք uահմանում են պարգեւատրման կարգը, պետական պարգեւները կրելու կա-նոնները», 2-րդ մասի համաձայն` «ՀՀ շքանշանների, մեդալների նկարագրությունները եւ նմուշները հաuտատում է ՀՀ կառավարությունն`  ըuտ իր կողմից անցկացված մրցույթի արդյունքների», 3-րդ մասի համաձայն` «ՀՀ նախարարու-թյունների, գերատեuչությունների, uտեղծագործական միությունների, գիտական ընկերությունների հաuարակական կազմակերպությունների եւ այլ հաuտատությունների հիմնած շքանշանների եւ մեդալների նմուշները չպետք է արտաքին նմանություն ունենան ՀՀ պետական պարգեւների հետ»:

Այսինքն օրենսդիրը չի սահմանում, որ ՀՀ նախարարություն-

	ների, գերատեuչությունների, uտեղծագործական միությունների, գիտական ընկերությունների հաuարակական կազմակերպությունների եւ այլ հաuտատությունների շքանշանները եւ մեդալները պետք է հիմնվեն օրենքով, այլ սահմանում է, որ դրանք  «չպետք է արտաքին նմանություն ունենան ՀՀ պետական պարգեւների հետ»: Նախագծի ընդունումը ՀՀ պետական բյուջեում լրացուցիչ ծախսեր չի առաջացնում, որովհետեւ քննարկման առարկա գերատես-չական պարգեւները պատրաստվելու են նախարարությանը հատկացված եւ տնտեսված միջոցների հաշվին :

	4.
	ՀՀ կառավարությանն առընթեր ազգային անվտանգության ծառայության տնօրեն
	Չունի
	

	5.
	ՀՀ պաշտպանության նախարար
	Չունի
	

	6.
	ՀՀ աշխատանքի եւ սոցիալական հարցերի նախարար
	Նախագծի 1-ին կետում «հավելված 1-ի» բառերը փոխարինել «N 1 հավելվածի» բառերով, իսկ 2)-րդ ենթակետում «հիմնում» բառը փոխարինել «սահմանում» բառով:


	Ընդունվել է` Նախագծի 1-ին կետում «հավելված 1-ի» բառերը փոխարինվել է «N 1 հավելվածի» բառերով, իսկ 2)-րդ ենթակետում «հիմնում» բառը փոխարինվել է «սահմանում» բառով:

	7. 
	ՀՀ կառավարու-թյանն առընթեր ՀՀ ոստիկանու-թյան պետ
	Նախագծի 1-ին կետի 2-րդ ենթակետը խմբագրել այն նկատառումով, որ ՀՀ արտակարգ իրավիճակների նախարարին իրավասություն վերապահվի ՀՀ արտակարգ իրավիճակների նախարարության մեդալներով, կրծքանշաններով պարգեւատրելու եւ պատվոգրեր շնորհելու նաեւ Հայաստանի Հանրապետության պետական կառավարման այլ մարմինների ղեկավարներին եւ դրանց ծառայողներին:
	Ընդունվել է` Նախագծի 1-ին կետի 2-րդ ենթակետը «Հայաստանի Հանրապետության արտակարգ իրավիճակների նախարարության ծառայողներին» բառերից հետո լրացվել է «Հայաստանի Հանրապետության պետական կառավարման այլ մարմինների ղեկավարներին եւ ծառայողներին» բառերով

	8.
	ՀՀ արդարադա-տության 
	1. Նախագծի վերնագրում «փոփոխություններ» բառն անհրաժեշտ է փոխարինել «փոփոխություն» բառով` հաշվի առնելով այն, որ 
	1. Ընդունվել է` Նախագծի վերնագրում «փոփոխություններ» բառը փոխարինվել է 

	նախարար
	նախագծով նախատեսվում է կատարել փոփոխություն, այլ ոչ թե փոփոխություններ:

2. Նախագծի 1-ին կետի 2-րդ ենթակետը չի բխում «Հայաստանի Հանրապետության պատվավոր կոչումների մասին» ՀՀ օրենքի պահանջներից, քանի որ նշված օրենքով «Հայաստանի Հանրապետության արտակարգ իրավիճակների նախարարության պատվավոր ծառայող» կոչում նախատեսված չէ:

Միաժամանակ առաջարկում ենք նախագիծը քննարկել ՀՀ վարչապետի 2009 թվականի օգոստոսի 27-ի N719 որոշմամբ` Հայաստանի Հանրապետության նշվելիք տոների եւ տոնակատարությունների կազմակերպման հետ կապված հարցերը քննարկելու նպատակով ստեղծված աշխատանքային խմբում:
	«փոփոխություն» բառով.

2. Ընդունվել է, Նախագծի 1-ին կետի 2-րդ ենթակետից «Հայաստանի Հանրապետության արտակարգ իրավիճակների նախարարության պատվավոր ծառայող» կոչում» բառերը.

Ընդունվել է, աշխատանքային քննարկում է տեղի ունեցել ՀՀ վարչապետի 2009 թվականի օգոստոսի 27-ի N719 որոշմամբ ստեղծված աշխատանքային խմբի ղեկավար, ՀՀ կառավարության աշխատակազմի սոցիալական վարչության պետ Ա. Կարապետյանի եւ նրա աշխատակցի հետ: Նրանք հայտնել են, որ աշխատանքային խումբը նախագիծը կքննարկի այն սահմանված կարգով ՀՀ կառավարության աշխատակազմի քննարկմանը ներկայացնելու ժամանակ:

	9.
	ՀՀ Նախագահի աշխատակազմի ղեկավար
	1. 1-ին կետի 2-րդ ենթակետում նախատեսված լրացումն անհրաժեշտ է խմբագրել նկատի ունենալով, որ «ՀՀ պետական պարգեւների մասին» ՀՀ օրենքի համաձայն շնորհվում են միայն պատվավոր կոչումներով, իսկ պարգեւատրվում` մեդալներով, կրծքանշաններով, պատվոգրերով:

2. 2-րդ կետում նախատեսված փոփոխությունը լրացուցիչ քննարկման կարիք ունի քանի որ «ՀՀ տոների եւ հիշատակի օրերի մասին» ՀՀ օրենքի 18-րդ հոդվածի համաձայն ՀՀ կառավարության կողմից սահմանվում են տոնական օրեր` հաշվի առնելով մասնագիտական բնագավառները:

Բացի այդ, «Արտակարգ իրավիճակների նախարարության աշխատողի օր» սահմանելով` կարգավորման առարկայից դուրս են մնում «Փրկարար ուժերի եւ փրկարարի կարգավիճակի մասին» ՀՀ օրենքով նախատեսված համայնքային եւ միջհամայնքային 
	1. Ընդունվել է` նախագծի 1-ին կետի 2-րդ են-թակետում կատարվել է անհրաժեշտ փոփոխու-թյուն, մեդալներ, կրծքանշաններ, պատվոգրեր սահմանելու եւ դրանցով պարգեւատրելու հետ կապված շարադրանքը պարզ դարձնելու նպատակով լրացվող «7.1)» ենթակետը բաժանվել է երկու` «7.1) եւ 7.2)» ենթակետերի:
2. Ընդունվել է` Նախագծի 2-րդ կետը չի հակա-սում ՀՀ օրենսդրությանը: ՀՀ կառավարության 07.03.2003թ. N207-Ն որոշմամբ սահմանված է «դատախազության աշխատողի օր», 21.02.2002թ. 1062 որոշմամբ սահմանված է «ՀՀ-ում ազգային անվտանգության մարմինների աշխատողի օր» եւ այլն, որն ինչպես եւ «արտակարգ իրավիճակների նախարարության աշխատողի օր» հասկացու-թյունը շեշտում է բնագավառի, մասնագիտական 

	փրկարար ուժերի, ինչպես նաեւ կամավոր փրկարարական կազմավորումների փրկարարները:
	գործունեության ոլորտի  տոնական օրը: ՀՀ Նախագահի հանձնարարականի համաձայն, ՀՀ ազգային անվտանգության խորհրդի ղեկավարու-թյամբ, ՀՀ արտակարգ իրավիճակների նախարա-րությունը ավարտում է եվրոպական փորձին համապատասխան «Հայաստանի Հանրապետու-թյան փրկարարական համակարգի բարեփոխում-ների հայեցակարգի» նախագծի մշակումը, որով լուրջ որակական փոփոխություն է երկրի փրկա-րարական կազմավորումների, այդ թվում` համա-յնքային եւ միջհամայնքային փրկարար ուժերի, ինչպես նաեւ կամավոր փրկարարական հարաբե-րությունների կարգավորման դաշտը: Այդ հայեցա-կարգից բխող նոր մշակվելիք իրավական ակտերով կկարգավորվեն բոլոր հարցերը:

	10.
	ՀՀ Նախագահի աշխատակազմի ղեկավար 08.09. 2010 թ. NՂ-1177
	Չունի

